
REPUBLIKA MAKEDONIJA

SOVET NA JAVNITE OBVINITELI NA REPUBLIKA MAKEDONIJA



 br. 02-119/2
 Skopje,12.04.2018 godina

Zapisnik od четириесет и втора sednica na Sovetot na Javnite obviniteli na Republika Makedonija odr`ana na 12.04.2018 godina. 
Prisutni:
. Коле Штерјев Претседател на Советот

г.Арбер Исаку Заменик претседател

г.Петар Аневски член

г-ѓа Јасна Жежова член

г.Меџит Јусуфи член

г.Ацо Колевски член

г-ѓа Деса пауновска член

г-ѓа Фиданка Рајевска член

г.Ангеле Илиевски член

г.Ангел Солев член

Pretsedatelot na Sovetot na javnite obviniteli na Republika Makedonija, g-дин Коле Штерјев  konstatira[e deka na sednicata se prisutni мнозинството ~lenovi na Sovetot, so [to se ispolneti uslovite za odr`uvawe na четириесет и втората  sednica na Sovetot.
Pretsedatelot na Sovetot go predlo`i sledeniot dneven red:

Dneven red

1. Разгледување и усвојување на Извештајот за активностите на Јавното обвинителство за гонење на кривичните дела поврзани и кои произлегуваат од содржината на незаконското следење на комуникациите за период од шест месеци од 15.09.2017 до 15.03.2018 година.

2.  Разно

            Претседателот на Советот г-дин  Коле Штерјев  ја отвори  четириесет и втората  седница и воедно го предложи дневниот ред. Вака предложениот дневен ред беше усвоен од страна на членовите на Советот. Претседателот на Советот истакна дека со содржината на Извештајот биле запознаени членовите на Советот  по што и беше даден збор на  Јавниот обвинител г-ѓа  Катица Јанева.
           Јавниот обвинител на Јавното обвинителство за гонење на кривични дела поврзани и кои произлегуваат од содржината на незаконското следење на комуникациите г-ѓа Катица Јанева се заблогодари на поканата и воедно ги запозна членовите на Советот со содржината на Извештајот за периодот од 15.09.2017 до 15.03.2018 година. Воедно истакна дека овој период СЈО се има фокусирано на предистражните постапки и дека од страна на судот потврдени се 17 од 18 предмети. Воедно истакна дека и за тој предмет во кој се инволвирани и судии и дека ќе се докаже дека има вина. Во поглед на соработакта со другите институции во Р.Македонија истакна дека соработката со ЈОРМ е на високо ниво, дека се превземени предметите “Скопје 2014”кој е отворен во 2013 година и по кој се истражува, како и за два обилни предмети “АКТОР” за кој има добра  меѓународна соработка  и “МОНСТРУМ”  кој предмет е превземен во фаза на судење.  Воедно истакна дека и соработката со ОЈО ГОКК  е доста подобрена и професионална.  Во поглед на изготвувањето на новиот закон за Јавното обвинителсвто, смета дека ќе треба да се види како понатаму ќе се инкомпонира СЈО во јавнообвинителскиот систем. Воедно истакна дека  и меѓународна соработка со други институции е на високо ниво. Истакна дека во овој момент ангажманот на јавните обвинители во СЈО е покомплексна, дека повеќе се присутни на суд и на проекти во кои ги вклучиле меѓународни институти.              
          Од како ЈО Катица Јанева заврши со своето излагање, Претседателот на Советот г-дин Коле Штерјев отвори дискусија по оваа точка од дневниот ред.

           Збор зема г-дин Петар Аневски истакна дека од како е формирано СЈО дали има отфрлени кривични пријави, ако има кој одлучувал по жалби, воедно запраша дали истражните постапки се запрени, ако има кој одлучувал по приговорите од жалбите и како е постапувано по истите и дали се запазени роковите. 

          ЈО Катица Јанева истакна дека со добивањето на кривичните пријави почнуваат да течат роковите, но истакна дека тука станува збор за поинаков вид на рокови , дека се работи за прислушкувани разговори. Истакна дека истрагите траат 18 месеци и  дека се надева во што е можен побрз рок ќе се поднесат обвиненијата. Истакна дека се почитува членот 22 од Законот за СЈО. Се надева дека со владините реформи и програмата 3-6-9 ќе биде решен и статусот на СЈО, а воедно истакна дека со бришење на чл.22 од Законот за СЈО ќе може да се подигаат обвининија и по истекот на 18 месеци од денот на превземањето на предметите во своја надлежност. Истакна дека отфрлени пријави нама, а запрено истрага има.

         Г-дин Петар Аневски истакна дека отфрлени пријави нема, запрени има и запраша дали на оштетените им е дадено право да ги разгледаат списите.
         ЈО г-ѓа Катица Јанева истакна дека сите законски рокови се запазени.

         Г-ѓа Јасна Жежова запраша кои се другите подносители на кривичните пријави.

         ЈО Катица Јанева истакна дека се работи за граѓани, а не за институции.

         Г-ѓа Фиданка Рајевска истакна дека се работи за четврти или петти извештај, и запраша дека се опфатени петнаесет обвиненија запраша што е со останатите.

       ЈО г-ѓа Катица Јанева истакна дека се работи за временски период од 01.09.2017 до 01.03.2018, дека ова се обвиненија поднесени во меѓу време дека истите ќе се внесат во наредниот извештај.

       Г-ѓа Фиданка Рајевска истана дека во извештајот нема доволно информации и дека тие што се се доста оскудни во поглед на финансиското работење на СЈО, смета дека не се доволно транспарентни спрема Советот. Воедно запраша до кај е постапката со прислушкуваните приватни разговори. 

     ЈО Катица Јанева истакна дека трошоците воглавно се поврзани со водењето на постапки пред надлежните судови и дека финансиските средства со тоа повторно се враќаат во буџетот на Р.М, додека останатите трошоци се потрошени за вештачења. Во поглед на приватните прислушкувани разговори истакна дека имало мала стагнација, дека се работи за обемен број на предистражни постапки и дека по истите ќе биде постапено. Воедно истакна дека истите ќе бидат класифицирани.

     Г-ѓа Фиданка Рајевска истакна дека во извештајот се споменува добра соработка со ЈОРМ, ОЈО ГОКК, ОЈО Скопје, а дека никаде не се споменува соработката со ВЈО Скопје.

      ЈО Катица Јанева истакна дека има соработка со ВЈО Скопје, но дека истата сеуште не е на највисоко ниво што пак незначи дека во иднина истата нема да се подобри.

      Претседателот на Советот г-дин Коле Штерјев во погледн на приватните преслушкувани разговори истакна дека се работи за 37% од материјалот дека тоа се 200.000 разговори, дека станува збор за обемен материјал.

        Г-ѓа Фиданка Рајевска запраша дали при претрес се одземени и видео фајлови.

       ЈО Катица Јанева  истакна дека секој кој смета дека бил прислушкуван, а со тоа и оштетен може да поднесе барање до СЈО за информација дали биле пришлушкувани неговите разговори.

       Г-ѓа Деса Пауновска  се сложи со забелешката на колешката Фиданка Рајевска дека во поглед на финансиското работење на СЈО податоците во извештајот се оскудни, воедно постави прашање дали јавните обвинители во СЈО ги изработуваат транскриптите и доколку е така истакна дека неможе јавен обвинител истите да ги изработува. Јавен обвинител согласно одредбите од ЗКП не создава докази туку прибавува докази, па транскриптите како такви се незаконити докази.  Предложи тоа да биде изготвено од страна на други органи.
       ЈО Катица Јанева истакна дека СЈО ги изготвува истите во моментот неможе други да ги изготвуваат.

      Г-динн Меџит Јусуфи се повика на член 7 став 3 од Законот за СЈО,  истакна дека го анализиран извештајот на СЈО, и воедно се заитересира за предметот “ПОПИС 2011”. Запраша дали пред изготвувањето на предистражната постапка се земал во предвид Законот за престанок на законот за попис.

     ЈО Катица Јанева истакна дека знае за законот  и дека е постапувано согласно истиот. Воедно истакна дека разговорите водени помеѓу лидерите на тогаш владеачките партии покажуваат како се договараат да се прекине пописот и затоа е донесен тој закон. Воедно истакна дека како јавен обвинител лично нема да подлегне на притисоци, дека работата ја извршува професионално и дека има доволно докази за да се покрене обвинение.

      Г-дин Меџит Јусифи истакна дека предистражна постапка можела да се покрене против пратеник, но постави прашање дали до сега било покренувана кривична постапка против пратеник кој гласал за веќе усвоен закон во законодавниот дом.
     ЈО Катица Јанева истакна дека пред законот сите се еднакви.
      Г-дин Ацо Колевски постави прашање во врска со аудио снимките каде се бара истите да бидат прифатени како докази. Запраша што ако Врховниот суд одлучи дека истите неможе да се користат како доказ.

     ЈО Катица Јанева истакна дека СЈО не работи со предпоставки и што ќе биде и како ќе одлучи Врховниот суд. Истакна дека и од страна на меѓународната заедница ќе има мислење.

     Г-дин Ацо Колевски истакна дека ЈО Катица Јанева дала дрзок одговор на неговото прашање, и дека ќе гласа против усвојувањето на извештајот.
    Претседателот нан Советот г-дин Коле Штерјев ги замоли колегите да се задржи нивото и да се има меѓусебна почит.

    Г-дин Ангел Солев истакна дека како нов член на Советот не е запознаен со предходните извештаи на СЈО. За овој извештај смета дека е коректно изготвен, воедно истакнувајќи дека е позитивно тоа што е подобрена соработката со јавните обвинителства, дека се постапува стручно, дека дури против пет судии се подигнати обвиненија. Запраша дали од страна на СЈО соодветно се постапува во врска со одолговлекувањето на постапките од страна на обвинетите и нивните бранители.

     ЈО Катица Јанева истакна дека на судење од страна на СЈО одат по двајца јавни обвинители , дека СЈО ниту во еден случај не ја одолговлекувало постапката и дека никогаш од страна на јавен обвинител од СЈО не е одложено судење.

      Г-ѓа Фиданка Рајевска истакна дака како резиме овој извештај може да се оцени како позитивен и покрај неколкуте забелешки. Истакна дека предходно била скептична по истиот но смета дека за разлкика од предходните извештаи овој е доста подобрен и воедно на јавниот обвинител Катица Јанева и честита на храброста и и посака успешна работа.

      ЈО Катица Јанева се заблагодари и воедно ги покани сите членови на Советот да го посетат СЈО.

      Г-дин Ангеле Илиевски ја поздрави стручноста и аналитичката работа на СЈО. Истакна дека нема многу прашања во поглед на предметите дека самиот работел по истите пред да ги превземе СЈО. Постави прашање во врска со конфискацијата на имот каде голем број на предмети се поврзани со истата.

     ЈО Катица Јанева истакна дека има замрзнато имот како и други мерки кои се превземени но сака тоа да остане тајна за да не биде запознаена јавноста . Истакна дека и во иднина ќе се анализира и за останатите предмети каде што има финансиски криминал да се оди со истите мерки на замрзнување на имот. Воедно кажа дека соработката со надворешни институции е добра, дека се има позитивен впечаток како се одвиваат работите и дека во иднина ќе може да се конфискува имот пред да се подигне обвинение.

     Г-дин Петар Аневски истакна дека тоа е целта одземање на имотна корист, но истакна дека тука обвинителството е најслабо.

     ЈО Катица Јанева истакнан дека се превземени некои меѓународни искуства посочувајќи го Кралството Холандија каде што  има најмногу случаи на конфискување на имот.

     Претседателот на Советот г-дин Коле Штерјев им се заблагодари на сите што земаа учество во дискусијата. Смета дека извештајот е добро изготвен и дека согласно чл.7 од Законот за СЈО и во иднина јавниот обвинител ќе поднесува извештај на секои шест месеци за активностите на СЈО, вклучувајќи и опис за напредокот во која  било  истрага или гонење превземено од јавниот обвинител. Истакна дека сака да биде афирмативен кон извештајот. Истакна дека има неколку свои забелешки кон истиот, кои пак немора да бидат прифатени. Во поглед на финансиското работење на СЈО ја подржа забелешката на колешката Рајевска и смета дека во иднина би требало малку повеќе да се обрне внимание барем во некои мали детали кои се однесуваат на финансиското работење на јавното обвинителство за да настанатите трошоци бидат оправдани, а со тоа да се добие појасна слика како и каде тие средства се трошат. Како второ смета дека истражен центар СЈО ќе формира, а за останатите јавни обвинителства тоа е во надлежност на Јавниот обвинител на Република  Македонија. Воедно во поглед на обвинението против петте судии истакна дека не е потврдено и запраша дали судот ги брани судиите.

        ЈО Катица Јанева истакна дека обвинението е завршено и дека сите се еднакви пред законот и воедно дека секој има право на одбрана.

       Претседателот на Советот г-дин Коле Штерјев смета дали би било добро да се оди со автетично толкување на чл.22 од Законот за СЈО од страна на Собранието на Република Македонија.

       ЈО Катица Јанева истакна дека исто така во тој правец е размислувано од причина што за 18 месеци неможе да се заврши целата работа, и смета дека е подобро СЈО да работи на предметите одколку ништо да не работи и да се чека на решавањето на статусот на СЈО.

       Г-дин Ангеле Илиевски смета дека е подобро да се оди на систематско толкување, а не на автетично.

      Од како никој не зема збор Претседателот на Советот г-дин Коле Штерјеј даде кратка пауза.

       Пред да се оди со усвојување на извештајот, Јавниот обвинителг-ѓа Катица Јанева ја напушти седницата.

     Г-ѓа Деса Пауновска истакна дека размислува да биде воздржана во поглад на извештајот., а се поради тоа што финансискиот дел на извештајот е навистина оскуден, но истакна дека сепак ќе го подржи и ќе даде уште една прилика на СЈО со надеж дека следниот Извештај ќе биде во делот на финансиските трошоци подобро образложен.
      Се пристапи кон гласање за усвојување на Извештајот за активностите на Јавното обвинителство за гонење на кривичните дела поврзани и кои произлегуваат од содржината на незаконското следење на комуникациите за период од шест месеци од 15.09.2017 до 15.03.2018 година.

        ЗА гласаа 6 члена на Советот и тоа: г.Коле Штерјев, г.Ангеле Илиевски, г.Ангел Солев, г-ѓа Фиданка Рајевска, г-ѓа Јасна Жежова и г-ѓа Деса Пауновска

       ПРОТИВ гласаа 3 члена на Советот  и тоа: Меџит Јусуфи, Арбер Исаку и Ацо Колевски. 
       ВОЗДРЖАН Петар Аневски  
       Заклучок: Од страна на членовите  на Советот едногласно со мнозинство на гласови беше усвоен Извештајот  за активностите на Јавното обвинителство за гонење на кривичните дела поврзани и кои произлегуваат од содржината на незаконското следење на комуникациите за период од шест месеци од 15.09.2017 до 15.03.2018 година.

          Од како никој незема збор Претседателот на Советот ја заклучи четириесет и втората седница на Советот.
       Zapisnikot go vodel   
       Asparuh Misajlovski

        Генерален Секретар

SOVET NA JAVNITE OBVINITELI

  NA REPUBLIKA MAKEDONIJA

 PRETSEDATEL

                                Коле Штерјев
